VENDIM
Nr.590, daté 18.8.2011

PER MIRATIMIN E RREGULLORES "PER MBROJTJEN E PUNEMARRESVE
TE EKSPOZUAR PROFESIONALISHT NDAJ RREZATIMEVE JONIZUESE"

Né mbéshtetje té nenit 100 té Kushtetutés, té nenit 9 té ligjit nr.8025, daté 9.11.1995 "Pér
mbrojtjen nga rrezatimet jonizuese" dhe té pikés 3 té nenit 42 té ligjit nr.10 237, daté
18.2.2010 "Pér siguriné dhe shéndetin né puné”, té ndryshuar, me propozimin e Ministrit
té Shéndetésisé, Késhilli i Ministrave

VENDOSI:

1. Miratimin e rregullores "P&r mbrojtjen e punémarrésve té ekspozuar profesionalisht
ndaj rrezatimeve jonizuese™, sipas tekstit gé i bashkélidhet kétij vendimi.

2. Ngarkohen Ministria e Shéndetésisé dhe Komisioni i Mbrojtjes nga Rrezatimi pér
zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI
Sali Berisha

RREGULLORE
PER MBROJTJEN E PUNEMARRESVE TE EKSPOZUAR PROFESIONALISHT
NDAJ RREZATIMEVE JONIZUESE

Neni 1
Objekti

Kjo rregullore pércakton elementet bazé té sigurisé dhe shéndetit né puné té
punémarrésve té ekspozuar ndaj rrezatimeve jonizuese.

Neni 2
Detyrimet e pérgjithshme té punédhénésve

1. Punédhénésit e licencuar pér veprimtari dhe praktika gé pérmbajné ekspozime normale
ose ekspozime potenciale jané pérgjegjés pér:

a) mbrojtjen e punémarrésve nga ekspozimet profesionale;

b) pérmbushjen e ¢do kérkese té legjislacionit dhe standardeve té mbrojtjes nga
rrezatimet jonizuese, té miratuara nga Keéshilli i Ministrave ose Komisioni i Mbrojtjes



nga Rrezatimet (KMR).

2. Punédhénésit, kané pérgjegjésiné kryesore né veprimtariné dhe praktikén me burime té
rrezatimit jonizues.

3. Punédhénésit, zbatojné kérkesat e standardeve té mbrojtjes nga rrezatimet jonizuese
pér ¢do ekspozim profesional, nga ¢do burim natyror ose artificial.

4. Punédhénésit, kané detyrimin té plotésojné pér punémarrésin e pérfshiré né veprimtari
gé shkaktojné ose mund té shkaktojné ekspozime profesionale, kéto kérkesa:

a) té pércaktojné ekspozimet profesionale té kufizuara, sipas legjislacionit né fuqi;

b) té sigurojné mbrojtjen e punémarrésve né té gjitha aspektet qé lidhen me siguriné dhe
shéndetin né puné, sipas legjislacionit né fugi dhe né pérputhje me kérkesat themelore té
standardeve té mbrojtjes nga rrezatimi jonizues;

c) té vendosin né vendin e punés dhe dokumentohen népérmjet njé procesverbali qé
mbahet ndérmjet paléve, vendimet apo udhézimet gé lidhen me masat pér mbrojtjen dhe
siguriné profesionale;

d) té marrin té gjitha masat pér sigurimin e instalimeve té pérshtatshme, sigurimin e
pajisjeve dhe shérbimeve pér mbrojtjen dhe siguriné, natyra dhe shtrirja e té cilave té jené
né pérputhje me vlerén e pritshme dhe té mundshme pér ekspozimin profesional, duke iu
drejtuar edhe personave ose shérbimeve té specializuara jashté ndérmarrjes apo
institucionit, sipas legjislacionit né fuqi;

e) té marrin masa pér sigurimin e shérbimit mjekésor né puné dhe té kontrollit
shéndetésor;

f) té sigurojné pajisjet e nevojshme mbrojtése dhe pajisjet monitoruese, si dhe
instruksionin pér pérdorimin e tyre;

g) té sigurojné burimet njerézore té pérshtatshme dhe trajnimet e duhura pér mbrojtjen
dhe siguriné e shéndetit né puné pér té arritur nivelin e duhur té njohurive;

h) té mbajné dokumentacionin pérkatés sikurse kérkohet nga standardet.

5. Punédhénésit u sigurojné punémarrésve té ekspozuar ndaj burimeve té ndryshme nga
ato natyrore gé nuk jané té lidhur me punén e tyre ose nuk kérkohen nga puna e tyre, té
kené té njéjtin nivel mbrojtjeje si pjesé e popullatés sé zakonshme.

6. Punédhénésit, pérpara punésimit té punémarrésve, t'u kérkojné historikun e méparshme
té ekspozimit té tyre dhe informacione té tjera té nevojshme pér té siguruar mbrojtjen dhe
siguriné né pérputhje me standardet e mbrojtjes nga rrezatimi jonizues.

7. Nése punémarrésit jané punésuar né puné gé pérfshijné njé burim qé nuk éshté nén
kontrollin e punédhénésit, atéheré duhet té merret né konsideraté dhe ekspozimi shtesé.
8. Punédhénésit, duhet té ndérmarrin veprime administrative té nevojshme gé sigurojné
se punémarrésit jané informuar, gé mbrojtja dhe siguria jané pjesé integrale e programit
té pérgjithshém té sigurisé dhe shéndetit profesional, né té cilin ata kané disa detyrime
dhe pérgjegjési pér mbrojtjen e tyre dhe mbrojtjen e personave té tjeré ndaj rrezatimit dhe
pér siguriné e burimeve.

9. Punédhénésit, duhet té lehtésojné pérmbushjen e kérkesave té standardeve té mbrojtjes
nga rrezatimi jonizues nga ana e punémarrésve.

Neni 3
Detyrimet e punémarrésve

1. Punémarrésit qé jané té pérfshiré né veprimtari gé shkaktojné ose mund té shkaktojné



ekspozime profesionale duhet:

a) té ndjekin cdo rregull dhe proceduré pér mbrojtjen dhe siguriné té pércaktuar nga
punédhénési;

b) té pérdorin né ményrén e duhur instrumentet monitoruese dhe pajisjet mbrojtése té
pércaktuara nga punédhénési;

c) té bashképunojné me punédhénésin lidhur me mbrojtjen, siguring, funksionimin e
programit té vlerésimit té dozave dhe té kontrollit shéndetéso r radiologjik;

d) té véné né dispozicion té punédhénésit, informacionin e nevojshém lidhur me punén e
béré né té kaluarén dhe té tashmen pér sa kohé gé ajo lidhet me arritjen e njé mbrojtjeje
dhe sigurie efektive dhe té kuptueshme pér veten dhe pér té tjerét;

e) té refuzojné ¢do veprim té dhunshém qé i vendos ata ose té tjerét né situata gé jané né
kundérshtim me kérkesat e standardeve té mbrojtjes nga rrezatimi jonizues;

f) té pranojé informacione, instruktime dhe trajnime gé lidhen me mbrojtjen dhe siguriné
pér té aftésuar kryerjen e punés né pérputhje me kérkesat e standardeve té mbrojtjes nga
rrezatimi jonizues;

g) nése pér njé arsye té ¢cfarédoshme punémarrési éshté né gjendje té identifikojé
rrethana, té cilat cenojné pérmbushjen e standardeve té mbrojtjes nga rrezatimet
jonizuese, ai duhet té njoftojé menjéheré pér kéto rrethana punédhénésin;

h) punédhénésit duhet t& mbajné shénime pér ¢cdo raportim té marré nga punémarrésit qé
identifikon rrethana, té cilat cenojné pérmbushjen e standardeve té mbrojtjes nga
rrezatimet jonizuese dhe té ndérmarré veprimet e nevojshme;

i) zbatimi i standardeve té€ mbrojtjes nga rrezatimet jonizuese né asnjé ményré nuk
nénkupton lirimin e punédhénésve nga detyrimi pér té pérmbushur zbatimin e ligjeve dhe
rregulloreve gé administrojné rreziget né vendet e punés, duke pérfshiré rrezatimin nga
burimet natyrore, té cilat nuk jané té lidhura me punén.

Neni 4
Marréveshjet e posagme té kompensimit
Kushtet e shérbimit té punémarrésve duhet té jené té pavarura nga prania e mundésisé sé
ekspozimit profesional. Marrédhéniet e posagme té kompensimit ose trajtimet e
preferuara né lidhje me pérfitimet né pagé ose mbulimin e sigurimeve té posagme, orét e
punés, zgjatja e lejes, ditét e pushimit ose dalja né pension nuk mund té pérdoren ose té
jepen né kémbim té dispozitave pér masa mbrojtjeje dhe sigurie té pérshtatshme pér té
arritur pérmbushjen e kérkesave té standardeve té mbrojtjes nga rrezatimet jonizuese.

Neni 5

Graté shtatzéna
1. Njé punémarrése kur e kupton gé éshté shtatzéné njofton punédhénésin me géllim gé
kushtet e saj té punés té mund té ndryshohen kur éshté e nevojshme.
2. Njoftimi i shtatzénisé nuk duhet té shihet si njé arsye pér pushimin e punémarréses nga
puna, ndérkohé punédhénési kur éshté i njoftuar pér shtatzéniné duhet té adaptojé kushte
pune lidhur me ekspozimin e saj profesional né ményré qé embrionit ose fetusit t'i
sigurohet i njéjti nivel mbrojtjeje me até té publikut.

Neni 6



Kushtet pér punémarrésit né moshé té mitur

1. Personat né moshén 14-16 vjec nuk duhet té merren né puné qé pérfshijné ekspozime
profesionale.

2. Personat nga mosha 16 deri 18 vje¢ nuk duhet té lejohen té punojné né njé zoné té
kontrolluar dhe angazhohen vetém pér géllime trajnimi.

Neni 7
Zonat e kontrolluara

1. Punédhénésit duhet té pércaktojné si zona té kontrolluara, ¢cdo zoné né té cilén doza
ambientale vjetore kalon 6mSv né vit dhe kérkohen ose mund té kérkohen masa té
posa¢cme mbrojtjeje dhe sigurie pér:

a) kontrollin e ekspozimeve normale ose parandalimin e pérhapjes sé ndotjeve gjaté
kushteve normale té punés;

b) parandalimin ose kufizimin e zgjatjes sé ekspozimeve potenciale.

2. Gjaté pércaktimit té zonave té kontrolluara, punédhénésit duhet té mbajné parasysh
vlerén e ekspozimeve normale té pritshme, natyrén dhe shtrirjen e procedurave té
kérkuara pér mbrojtjen dhe siguriné.

Neni 8
Detyrimi i punédhénésve né zonat e kontrolluara

1. Punédhénésit né zonat e kontrolluara kané detyrim:

a) té rrethojné zonat e kontrolluara ku doza ambientale vjetore &shté mé e madhe se 6mSv
né vit, népérmjet mjeteve fizike ose, aty ku nuk éshté e mundshme me mjete té tjera té
pérshtatshme;

b) té kufizojné zonén e kontrolluar népérmjet mjeteve gé jané té pérshtatshme dhe té
pércaktojné kohén e ekspozimit, kur njé burim funksionon né ményré jo té vazhdueshme
ose zhvendoset nga njé vend tek njé tjetér;

c) té vendosin simbolin radioaktiv paralajmérues, dhe instruksione té pérshtatshme né
pikat e hyrjes dhe né vende té tjera brenda zonave té kontrolluara;

d) té pércaktojné masat e mbrojtjes dhe sigurisé profesionale duke pérfshiré rregullat
vendore dhe procedurat gé jané té pérshtatshme pér zonat e kontrolluara;

e) té kufizojné hyrjet né zonat e kontrolluara népérmjet procedurave administrative
sikurse jané, pérdorimi i lejeve té punés dhe pengesave fizike. Shkalla e kufizimeve duhet
té jeté né pérputhje me vlerén dhe mundésiné e ekspozimeve té pritshme;

f) té sigurojné, sipas mundésive, né hyrje té zonave té kontrolluara:

i) pajisje dhe veshje mbrojtése;

i) pajisje monitoruese; dhe

iii) vend té pérshtatshém ruajtjeje pér veshjet personale;

g) Té sigurojné, sipas mundésive, dhe nevojés, gé né dalje té zonave té kontrolluara té
keté:

1) pajisje pér monitorimin e trupit dhe veshjeve;

il) pajisje pér monitorimin e ndotjes sé ¢do objekti dhe 1énde gé del nga zona;



iii) pajisje larése ose dushe;

IV) ruajtje té pérshtatshme pér pajisjet dhe veshjet mbro jtése té ndotura;

h) té shqyrtojé periodikisht kushtet pér té pércaktuar nevojén e rishikimit té masave
mbrojtése ose dispozitave té sigurisé, ose ndryshimet né kufijté e zonave té kontrolluara.

Neni 9
Zonat e mbikéqyrura

1. Punédhénésit pércaktojné si zona té mbikéqgyrura ato zona gé nuk jané pércaktuar si
zona té kontrolluara, por né té cilat kushtet e ekspozimit profesional duhet t& mbahen nén
kontroll dhe doza ambientale vjetore té jeté nga 1mSv deri né 6mSv né vit), ndonése
normalisht nuk éshté e nevojshme marrja e masave té posagme mbrojtése dhe e
dispozitave té sigurisé.

2. Punédhénésit duke mbajtur parasysh natyrén dhe shtrirjen e rrezikut té rrezatimit né
zonat e mbikéqgyrura duhet gé:

a) té kufizojné zonén e mbikéqyrur népérmjet mjeteve té pérshtatshme;

b) té vendosin shenjat e miratuara té rrezikut radioaktiv né pikat e hyrjes sé zonave té
mbikéqyrura;

c) té shqyrtojné periodikisht kushtet pér té pércaktuar nevojén e rishikimit té masave
mbrojtése dhe dispozitave té sigurisé né kufijté e zonave té mbikéqyrura.

Neni 10
Rregullat lokale dhe mbikéqyrja

1. Punédhénésit né konsultim me punémarrésit, sipas legjislacionit né fuqi pér siguriné
dhe shéndetin né puné, duhet:

a) té pércaktojné me shkrim rregulla dhe procedura lokale, protokolle, gé jané té
nevojshme pér té siguruar njé nivel té pérshtatshém té mbrojtjes dhe sigurisé pér
punémarrésit dhe pér persona té tjeré;

b) té pérfshijné né rregullat dhe procedurat lokale vlerat e ¢do niveli investigues ose
niveli té autorizuar dhe ndjekjen e procedurave né rastin e tejkalimit té kétyre vlerave;
c) té béjné té njohur rregullat dhe procedurat lokale, si dhe masat mbrojtése dhe
dispozitat e sigurisé, punémarrésve ndaj té ciléve ato zbatohen, si dhe personave té tjeré
gé mund té ndikohen prej tyre;

d) té sigurojné gé ¢do veprimtari e cila pérmban ekspozime profesionale, t&€ mbikéqyret
né ményré té pérshtatshme dhe té ndérmerren té gjitha hapat e nevojshém pér sigurimin e
zbatimit té rregullave, procedurave, masave mbrojtése dhe dispozitave té sigurisé;

e) té caktojné njé person pérgjegjés pér mbrojtjen nga rrezatimet.

2. Punédhénésit, duhet:

a) té vlerésojné rreziget pér siguriné dhe shéndetin e punémarrésve, duke pasur parasysh
natyrén e veprimtarive té ndérmarrjes/institucionit, pérfshiré pérzgjedhjen e pajisjeve, té
substancave ose preparateve kimike dhe ményrén e rregullimit té vendeve té punés dhe té
informojé punémarrésin pér rezultatet e vlerésimit té rrezikut, si dhe masat e ndérmarra
pér té siguruar shéndetin dhe mbrojtjen e punés pér punémarrésin;

b) té sigurojné té gjithé punémarrésve informacionin e nevojshém pér ¢do rrezik
shéndetésor gé vjen nga ekspozimi i tyre profesional gofshin ekspozime normale ose



potenciale, si dhe masat e sigurisé qé duhen ndérmarré pér té kontrolluar kéto rrezige dhe
pér té shmangur pasojat e rrezikshme;

c) t'u sigurojné punémarrésve gé mund té hyjné né zonat e kontrolluara informacion té
pérshtatshém pér:

i) rrezikun pér embrionin ose fetusin gé vjen nga ekspozimet pér njé grua shtatzéné;

il) réndésiné gé ka informimi i punédhénésit nga njé punémarrése sapo ajo té kuptojé gé
éshté shtatzéné;

iii) rrezikun gé paraget pér njé fémijé latent hyrja né organizmin e nénés té Iéndéve
radioaktive;

d) t'u sigurojné punémarrésve gé mund té pérfshihen né njé plan emergjence
informacionin e pérshtatshém, instruktimin dhe trajnimin e nevojshém;

e) té mbajné shénime pér trajnimet gé u sigurohen punémarrésve.

Neni 11
Pajisjet personale mbrojtése

1. Punédhénésit, duhet té sigurojné gé:

a) punémarrésit té kené pajisje personale mbrojtése té pérshtatshme dhe gé pérmbushin
standardet e nevojshme dhe qé pérbéjné:

i) veshje mbrojtése;

i) pajisje mbrojtése té rrugéve té frymémarrjes, pér té cilat karakteristikat mbrojtése u
jané béré té njohura pérdoruesve;

iii) pérparése dhe doreza mbrojtése dhe mbrojtése té organeve;

b) kur éshté e mundur, punémarrésit marrin instruksione té nevojshme pér pérdorimin e
duhur té pajisjeve mbrojtése té rrugéve té frymémarrjes, duke pérfshiré edhe provat pér
pérshtatshmériné e tyre;

c) kryerja e detyrave gé kérkojné pérdorimin e pajisjeve specifike mbrojtése duhet t'u
caktohet vetém atyre punémarrésve, té cilét bazuar né késhillat mjekésore jané té afté té
pérballojné né ményré té parrezikshme sforcime té médha;

d) té gjitha pajisjet mbrojtése duhet t€ mbahen né kushte té pérshtatshme dhe kur éshté e
mundur té testohen né intervale té rregullta kohe;

e) té mbahen pajisje té pérshtatshme mbrojtése pér pérdorim né rastin e ndérhyrjeve;

f) nése pérdorimi i pajisjeve personale mbrojtése realizohet pér ¢cdo detyré té dhéné, duhet
té mbahet parasysh ¢do ekspozim shtesé gé mund té vijé nga koha e tepért ose gé mund té
shogérohet me kryerjen e detyrés gjaté pérdorimit té pajisjeve mbrojtése.

Neni 12
Bashképunimi ndérmjet punédhénésit dhe njé personi té treté

1. Nése punémarrésit jané pérfshiré né puné gé pérmbajné ose mund té pérmbajné njé
burim gé nuk éshté nén kontrollin e punédhénésit por té njé personi té treté, punédhénési
dhe personi i treté duhet té bashképunojné népérmjet shkémbimit té informacionit ose me
rrugé té tjera pér té ndihmuar marrjen e masave mbrojtése dhe kushtet e sigurisé.

2. Bashképunimi ndérmjet punédhénésit dhe personit té treté duhet té pérfshijé kur éshté
e mundur:

a) zhvillimin dhe pérdorimin e kufizimeve specifike té ekspozimit dhe mjeteve té tjera



me géllim gé masat mbrojtése dhe kushtet e sigurisé té jené té plota;

b) vlerésimin specifik té dozave té marra nga punémarrésit;

c) njé shpérndarje dhe dokumentim té qarté té pérgjegjésive pérkatése pér mbrojtjen
profesionale dhe siguriné.

Neni 13
Monitorimi individual dhe vlerésimi i ekspozimit

1. Punédhénésit jané pérgjegjés pér vlerésimin e ekspozimit profesional té punémarrésve,
né bazé té monitorimit individual dhe sigurojné matje té sakta népérmjet shérbimeve té
pérshtatshme dozimetrike té njohura nga Komisioni i Mbrojtjes nga Rrezatimi. Kjo
njohje bazohet mbi kritere té garta té pércaktuara nga ana e Komisionit té Mbrojtjes nga
Rrezatimi.

2. Pér ¢cdo punémarrés gé éshté punésuar normalisht né njé zoné té kontrolluar, ose gé né
ményré té rastésishme punon né njé zoné té kontrolluar do té ndérmerret njé monitorim
individual i pérshtatshém. Né rastet kur monitorimi éshté jo i pérshtatshém, dhe jo i
besueshém, ekspozimi profesional do té vlerésohet né bazé té rezultateve té monitorimit
té vendeve té punés dhe té informacionit pér vendosjen dhe zgjatjen e ekspozimit té
punémarrésit.

3. Punémarrésit e ekspozuar profesionalisht ndahen né dy kategori A dhe B sipas ndarjes
Sé méposhtme:

a) Punémarrésit e kategorisé A jané té pérfshiré né veprimtarité né té cilat &shté e mundur
té merret njé dozé efektive mé e madhe se 6mSv né vit, ose njé dozé ekuivalente mé e
madhe se 3/10 e kufirit t& dozés pér syrin ose ekstremitetet sipas limiteve té pércaktuara.
Kéta punémarrés mbulohen me dozimetri personale dhe kontrollohen ¢do dy muaj:
Aktivitetet pér personat e kategorisé A jané:

1) Radiografi industriale, matja e cilésisé sé saldimeve, kérkimet né industriné e naftés;
ii) Radiologji konvencionale dhe intervencionale (radiologjia intervencionale do té
kontrollohet ¢do njé muaj);

iii) Radioterapi dhe brakiterapi me dozé té larté, té ulét dhe t€ mesme;

iv) Mjekésia bérthamore;

V) Trajtim mbetjesh radioaktive;

vi) Transporti i materialeve radioaktive;

vii) Kérkime shkencore sipas rastit;

viii) Kalibrimi;

iX) Sterilizuesit;

x) Panorameks;

xi) Akseleratori;

xii) Fluoreshenca me rreze x, Spektrometria Mesbauer;

xiii) Veprimtari me gjeneratorét neutroniké;

b. Punémarrésit e kategorisé B jané té gjithé ata té cilét nuk pérfshihen né kategoriné A.
Kéta punémarrés nuk do té mbulohen me dozimetri personale. Aktivitetet pér
punémarrésit e kategorisé B jané:

i) Sonda radioaktive, matésit e niveleve té Iéngjeve pasi burimi éshté i mbyllur pa akses
pér pérdoruesin, densitetit dhe lagéshtisé sé tokés, matésit né konvejer;

ii) Pérdorimet e gaskromatografit;



iii) Radiografia dentare;

iv) Pérdorimet radioimunese;

v) Densitometria e kockave;

vi) Rrufepritésit;

vii) Detektorét e tymrave;

viii) Pérdorimi i skaneréve né pikat e kontrollit pér bagazhet;

iX) Transporti dhe import-eksporti i gjeneratoréve me rreze x dhe neutroniké;

x) Transporti i paketimeve té pérjashtuara;

xi) Kjo nuk pérjashton monitorimin e vendit té punés, i cili éshté i detyrueshém pér rastet
e veprimtarive, té cilat pérfshijné punémarrés té kategorisé B.

4. Natyra, shpeshtésia dhe saktésia e monitorimit individual do té pércaktohet si mé sipér
duke mbajtur parasysh vlerén dhe ndryshimet e mundshme té nivelit t& ekspozimit, si dhe
mundésiné dhe vlerén e ekspozimit potencial. Né raste té vecanta frekuenca pércaktohet
nga Komisioni i Mbrojtjes nga Rrezatimi.

5. Punédhénésit sigurojné gé punémarrésit, té cilét mund té ekspozohen ndaj ndotjeve
radioaktive, duke pérfshiré ata qé pérdorin pajisje mbrojtése té rrugéve té frymémarrjes,
té pércaktohen sakté dhe t'u mundésohet njé monitorim i pérshtatshém né njé shkallé té
caktuar, né ményré qé té tregojé efektivitetin e mbrojtjes sé siguruar dhe té vlerésojé né
ményré té pérshtatshme hyrjen e 1éndéve radioaktive ose dozén e pritshme.

6. Zyra e Mbrojtjes nga Rrezatimet (ZMR) mban inventarin e dozés personale pér té
gjithé punémarrésit e ekspozuar profesionalisht. Kéto té dhéna dérgohen prané ZMR-sé
nga institucionet e njohura nga Komisioni i Mbrojtjes nga Rrezatimi pér monitorimin
individual.

Neni 14
Monitorimi i vendeve té punés

1. Punédhénésit, né bashképunim me punémarrésit duhet té hartojné, té véné né puné dhe
té verifikojné njé program pér monitorimin e vendeve té punés dhe té ngarkojné njé
ekspert té kualifikuar ose njé pérgjegjés pér mbrojtjen nga rrezatimet gé té kryejé
monitorimin.

2. Natyra dhe shpeshtésia e monitorimit té vendeve té punés duhet:

a) té jeté i mjaftueshém pér té béré té€ mundur:

1) vlerésimin e kushteve radiologjike né té gjitha vendet e punés;

ii) vlerésimin e ekspozimit né zonat e kontrolluara dhe né zonat e mbikéqyrura;

b) té jeté né varési té nivelit té dozés ekuivalente ambientale dhe pérgendrimeve té
aktiviteteve duke pérfshiré ndryshimet e mundshme dhe vlerén, si dhe mundésiné e
ekspozimeve potenciale.

3. Programi pér monitorimin e vendeve té punés duhet té pércaktojé:

a) madhésité gé do té maten;

b) ku dhe kur do té kryhen matjet dhe shpeshtésia e tyre;

c) metodat dhe procedurat mé té pérshtatshme;

d) nivelet e referencés dhe veprimet gé do té merren nése ato tejkalohen.

4. Punédhénésit duhet té mbajné shénime té rregullta pér rezultatet e monitorimit té
vendeve té punés, té cilat duhet t'u béhen té njohura punémarrésve kur éshté e mundur



népérmjet pérfagésuesve té tyre.

Neni 15
Kontrolli mjekésor

1. Punédhénésit, duhet té hartojné marréveshje té posagme pér té realizuar njé kontroll té
pérshtatshém mjekésor té punémarrésve, sipas legjislacionit né fugi. Departamenti
"Shéndeti dhe Mjedisi"”, prané Institutit té Shéndetit Publik pércaktohet si institucioni, i
cili do té béjé kontroll té pérshtatshém mjekésor té punémarrésve dhe vlerésimin e
efekteve né shéndet. Ky departament do té mbajé dhe inventarin kombétar té
punémarrésve té kontrolluar dhe dosjet pérkatése shéndetésore.

2. Kur njé ose mé shumé punémarrés pérfshihen né puné té ndryshme qé pérmbajné ose
mund té pérmbajné ekspozime, si parakusht pér pérfshirjen e punémarrésve né kéto
veprimtari, punédhénésit hartojné njé marréveshje té posacme pér kontrollin mjekésor.
3. Programi i kontrollit mjekésor duhet:

a) té bazohet né parimet e pérgjithshme té shéndetit né puné;

b) té projektohet pér té vlerésuar aftésiné e vazhdueshme té punémarrésve pér detyrat gé
ata do té kryejné.

Neni 16
Dokumentacioni

1. Punédhénésit, duhet té dokumentojné ekspozimet e ¢do punémarrési, pér té cilin
vlerésohet ekspozimi profesional.

2. Nése punémarrésit jané pérfshiré né puné té ndryshme gé pérmbajné ose mund té
pérmbajné njé burim, u béhen té njohura rezultatet e ekspozimeve si punémarrésve ashtu
dhe punédhénésve.

3. Dokumentacioni duhet té pérfshijé:

a) informacione pér natyrén e pérgjithshme té veprimtarive gé pérmbajné ekspozime
profesionale;

b) informacione pér dozén, ekspozimet dhe hyrjen e Iéndéve radioaktive né organizém né
nivelet e pércaktuara ose né nivele mé té larta si dhe té dhéna pér ményrén e kryerjes sé
vlerésimit té dozave;

c) informacione pér té dhénat e punésimit te cdo punémarrés, dozat, ekspozimet dhe
hyrjet e 1éndéve radioaktive né organizém kur njé punémarrés éshté ose ka gené i
ekspozuar profesionalisht si rezultat i punés sé kryer né punédhénés té ndryshém;

d) shénime pér ¢do dozé, ekspozim ose hyrje té Iéndéve radioaktive né organizém si
rezultat i ndérhyrjeve emergjente ose aksidenteve.

4. Punédhénésit duhet:

a) t'u béjné té njohur né ¢do kohé punémarrésve ekspozimet gé ata kané marré gjaté
punés;

b) t'i béjné té njohur Komisionit té Mbrojtjes nga Rrezatimi ekspozimet e punémarrésve;
c) té lehtésojné sigurimin e kopjeve té dokumenteve pér ekspozimet e punémarrésve né
rastet kur punémarrési ndérron vendin e punés;

d) té béjé veprimet e nevojshme pér térhegjen e shénimeve té ekspozimeve té
punémarrésit nga regjistri shtetéror kur punémarrési ndérpret punén;



e) né té gjitha rastet pér pikat "a" "d" té ruajné konfidencialitetin.

5. Nése punédhénési, ndérpret veprimtarité gé pérmbajné ekspozime profesionale té
punémarrésve, duhet té béjné veprimet e nevojshme pér térhegjen e shénimeve pér
ekspozimet e punémarrésve nga regjistri shtetéror.

6. Té dhénat e ekspozimeve pér ¢cdo punémarrés duhet té ruhen gjaté gjithé kohés sé
punés sé punémarrésit deri kur punémarrési mbush 75 vje¢ dhe jo mé pak se 30 vjet mbas
largimit té punémarrésit nga puna gé pérmban ekspozime profesionale.

Neni 17
Rrethanat e posagme

1. Rrethana té posagme jané kushtet e vecanta qé miratohen nga Komisioni i Mbrojtjes
nga Rrezatimi. Né rrethana té posagme, duhet qé ¢do praktiké té jeté e justifikuar sikurse
kérkohet nga standardet e mbrojtjes nga rrezatimet jonizuese dhe kjo praktiké éshté
gjithashtu e optimizuar.

2. Kur ekzistojné rrethana té posacme, té cilat kérkojné ndryshimin e pérkohshém té disa
kérkesave pér ndryshimin e kufizimit té dozave té standardeve, punédhénési mund té
kérkojé nga Komisioni i Mbrojtjes nga Rrezatimi ndryshimin e pérkohshém té tyre.

3. Asnjé ndryshim i pérkohshém né kérkesat e kufizimit té dozave nuk mund té béhet pa
miratimin e KMR.

4. Punédhénésit pér ¢cdo kérkesé gé mund té b&jné pér ndryshimin e pérkohshém té
kérkesave té standardeve pér kufizimin e dozave:

a) pérshkruajné rrethanat e posagme gé kérkojné ndryshimin e pérkohshém;

b) tregojné né ményré té garté se:

1) jané béré té gjitha pérpjekjet e mundshme pér zvogélimin e ekspozimeve, se masat
mbrojtése dhe té sigurisé jané optimizuar né pérputhje me kérkesat e standardeve té
mbrojtjes nga rrezatimet jonizuese;

il) punédhénésit dhe punémarrésit, jané konsultuar dhe éshté marré miratimi i tyre pér
nevojén dhe kushtet e ndryshimit té pérkohshém;

iii) jané béré té gjitha pérpjekjet e nevojshme pér té pérmirésuar kushtet e punés deri né
arritjen e kufizimit té dozave sipas rregulloreve né fuqi;

iv) monitorimi dhe mbajtja e shénimeve pér ekspozimet e punémarrésve jané té
mjaftueshme pér té treguar pérmbushjen e kérkesave té rregulloreve né fuqi.

5. Cdo ndryshim i pérkohshém pér kérkesat e standardeve né kufizimin e dozave:

a) té jeté né pérputhje me kufizimin e dozave pér rrethanat e posagme té miratuara né
rregulloret né fuqi;

b) té jeté pér njé periudhé kohe té kufizuar;

C) té jeté objekt shqyrtimi i pérvitshém;

d) té mos pérséritet;

e) té lidhet me zona té pércaktuara té punés.



